
Ávarp stjórnarformanns 
 

Starfsemi Raunvísindastofnunar var með líkum hætti og undanfarin ár.  Um 250 manns störfuðu við stofnunina, 

þar af um 40 kennarar (prófessorar, dósentar og lektorar) og 20 akademískir sérfræðingar.  Doktorsnemar voru 

fjölmennasti hópurinn, en á launum voru 77.  Raunvísindastofnun samanstendur af tveimur faglega sjálfstæðum 

undirstofnunum, Eðlisvísindastofnun (EH) og Jarðvísindastofnun (JH). Almennt séð hefur þessi skipting gefist vel 

og starfsemin eflst og dafnað.  Eðlisvísindastofnun er mun stærri enda hýsir hún þrjár grunngreinar raunvísinda, 

stærðfræði, eðlisfræði og efnafræði.  Skiptingin í tvær undirstofnanir varð árið 2004. Þá var Norræna 

eldfjallastöðin lögð niður sem sjálfstæð stofnun, en starfseminni haldið áfram undir heitinu Norræna 

eldfjallasetrið innan Jarðvísindastofnunar.  Fjárveitingar til setursins frá hinum Norðurlöndunum lögðust af 2024.  

Þrátt fyrir það hefur verulegur hluti starfseminnar haldið áfram enda hafa fjárveitingar frá íslenska ríkinu haldist að 

mestu óbreyttar.   Grunnrannsóknir á þeim fagsviðum sem hýst eru á undirstofnunum eru meginverkefnin á EH og 

JH.  Samtals birtust 185 greinar á árinu í þeim alþjóðlegum tímaritum sem eru í Web of Science gagnagrunninum, 

116 frá Eðlisvísindastofnun og 70 frá Jarðvísindastofnun.  Þessar tölur eru vitnisburður um mjög öflugt starf í 

rannsóknum á fagsviðum stofnunarinnar.   

Raunvísindi voru ekki áberandi þáttur í starfi Háskóla Íslands fyrstu 50 árin.  Grunnnámi í raunvísindum og 

verkfræði var ekki komið á fyrr en undir lok 7. áratugs 20. aldar.  Þorbjörn Sigurgeirsson, eðlisfræðingur og 

prófessor við HÍ, var formaður nefndar sem skipuð var 1961 um eflingu raunvísinda við Háskóla Íslands, í tilefni af 

50 ára afmæli skólans.  Nefndin setti fram mótaða tillögu í júní sama ár þar sem lagt var til að stofnuð yrði miðstöð 

rannsókna á sviði hinna stærðfræði- og eðlisfræðilegu greina raunvísinda.  Þessi tillaga náði fram að ganga fimm 

árum síðar, þegar reglugerð um Raunvísindastofnun var gefin út af stjórnvöldum í nóvember 1966.  Framundan er 

því 60 ára afmæli stofnunarinnar.  Haldið verður upp á afmælið í annarri viku nóvember. Þar verður farið yfir 

söguna, stöðu mála og horft til framtíðar.   

Möguleikar til vaxtar og eflingar á næstu árum eru m.a. í rannsóknastyrkjum. Þar hefur vísindafólk við EH og JH 

vissulega náð góðum árangri.  En ef árangurinn hér á Íslandi er borin saman við Norðurlöndin, kemur í ljós við 

erum aðeins hálfdrættingar á við Svíþjóð, Danmörku, Noreg og Finnland í hinum Evrópsku ERC styrkjum sem 

skipta miklu máli í rannsóknum.  Til að auka möguleika okkar fólks er nú unnið er að því að nýta betur 

aðstöðugjöldin sem koma inn með rannsóknastyrkjum.  Ráðinn verður sérfræðingur sem mun veita faglega 

ráðgjöf varðandi alþjóðlegar styrkumsóknir.  Með auknum stuðningi af þessu tagi má reikna með að fleiri slíkir 

styrkir fáist, til hagsbóta fyrir stofnunina, Háskólann og íslenskt samfélag.     

 

Magnús Tumi Guðmundsson 

REKSTUR OG SKIPULAG 

Stjórn og skipurit  

Raunvísindastofnun Háskólans heyrir undir Verkfræði- og náttúruvísindasvið Háskóla Íslands (VoN). Stofnunin 

skiptist í tvær faglega sjálfstæðar undirstofnanir: 

• Eðlisvísindastofnun Háskólans (EH) 

• Jarðvísindastofnun Háskólans (JH) 

Sérstök stjórn starfar yfir hvorri undirstofnun um sig, auk sameiginlegrar heildarstjórnar fyrir 

Raunvísindastofnunina. 

 

 

Mynd 1. Skipurit Raunvísindastofnunar 

 

Stjórn Raunvísindastofnunar Háskólans árið 2025 

 

• Stjórnarformaður: Magnús Tumi Guðmundsson, prófessor í jarðeðlisfræði 

 

• Aðrir stjórnarmenn: 

o Birgir Hrafnkelsson, prófessor í tölfræði (stjórnarformaður Eðlisvísindastofnunar) 
o Olgeir Sigmarsson, vísindamaður (stjórnarformaður Jarðvísindastofnunar) 
o Alma Björk Magnúsdóttir, verkefnisstjóri (fulltrúi starfsfólks) 
o Þórey Einarsdóttir, aðstoðarframkvæmdastjóri Vísindagarða HÍ (fulltrúi sviðsforseta VoN) 

Engar breytingar urðu á skipan stjórnar á starfsárinu 

Fjárhagur og tekjuþróun 

 

Umsvif Raunvísindastofnunar hafa vaxið  á undanförnum árum. Heildarfjárveiting ríkisins til stofnunarinnar nam 599 

milljónum króna árið 2025, en reksturinn grundvallast að miklu leyti á öflun sértekna og samkeppnisstyrkja 

 

Tekjuþróun 

 

Mynd 2: Heildartekjur Raunvísindastofnunar frá 2020 til 2025 í milljónum króna. Heildarfjárveiting hvers árs er sýnd í dökk 

bláu en sértekjur í appelsínugulu. 

 

Afkoma ársins 2025: 

• Heildartekjur: 2.446.010.152 kr 
• Heildargjöld: 2.373.720.864 kr 
• Afkoma ársins: 72.289.288 kr 

Árið 2024 lauk mörgum stórum rannsóknarverkefnum, sem lýsti sér í tímabundið lægri tekjum og neikvæðri 
afkomu það ár. Viðsnúningurinn árið 2025 skýrist af ræsingu fjölmargra nýrra verkefna. Tekjur vegna innlendra 
rannsóknarstyrkja námu rúmum 780 milljónum króna og erlendir styrkir námu rúmum 207 milljónum króna. 
Heildarafkoma síðustu ár hefur verið jákvæð um mörg hundruð milljónir og stafar það einkum af því að 
tekjufærsla stórra alþjóðlegra styrkja kemur að verulegu leyti á fyrri hluta styrktímabils.  Vaxandi umsvif 
undanfarin ár skýra jákvæða heildarafkomu, en eðlilegt er við þessar aðstæður að árleg afkoma sveiflist mikið. 

Skipting tekna 

Sértekjur stofnunarinnar myndast að stærstum hluta af innlendum og erlendum samkeppnissjóðum. Aðrar 
sértekjur koma til vegna styrkja frá einkaaðilum, leigu á húsnæði og búnaði, auk seldrar sérfræðiþjónustu. 

Helstu tekjustofnar 2025: 

• Sértekjur: 1.846.670.164 kr (75%) 
• Fjárveiting ríkisins: 599.339.988 (25%) 

Mynd 3: Hlutfallsleg skipting heildartekna RH árið 2025 eftir uppruna. 

 

 

 
 

 

Mynd 4: Sundurliðun tekjustofna 2025 (innlendir styrkir 46%, erlendir styrkir 9%, aðrar tekjur 20%, fjárveiting 25%) 

 

Kostnaðargreining 

Laun og launatengdur kostnaður er veigamesti útgjaldaliður Raunvísindastofnunar, eða um 57% af heildargjöldum. 
Þar á eftir fara hæstu fjárhæðirnar í aðkeypta þjónustu, sem innifelur m.a efnaeyðingu, póstþjónusta, þjónusta við 
stærri tæki, síðan koma ferðakostnaður og rekstrarvörur. Ferðalög starfsfólks vegna rannsókna eru að stærstum 
hluta fjármögnuð með sértekjum verkefna. 

Mynd 5: Hlutfallsleg skipting heildarútgjalda Raunvísindastofnunar árið 2025. 

 

 

 

Mannauður 

Starfsmannafjöldi og samsetning 

Árið 2025 störfuðu samtals 208 einstaklingar við Raunvísindastofnun, sem samsvarar 168 fullum stöðugildum. 
Starfsmannahópurinn skiptist þannig: 

• Fastráðið starfsfólk: 40 einstaklingar 
• Verkefnaráðið starfsfólk: 168 einstaklingar (fjármagnaðir af sértekjum og rannsóknarstyrkjum) 

Samhliða þeim starfsmönnum sem ráðnir eru beint til stofnunarinnar hafa kennarar við Jarðvísindadeild og 
Raunvísindadeild háskólans fulla starfsaðstöðu innan RH, 32 við Eðlisvísindastofnun og 12 við Jarðvísindastofnun.   

Mynd 6: Árlegur fjöldi starfsfólks frá 2021 til 2025. Stöðugildi stoðþjónustu og tæknimanna eru sýnd með bláu en akademískir 

og verkefnaráðnir með appelsínugulu.  Að auki voru 44 kennarar við HÍ með starfsaðstöðu á RH á árinu 2025, þar á meðal þrír 

sem luku störfum vegna aldurs á árinu. 

 

 

Mynd 7: Skipting starfsfólks eftir starfsheitum. Kennarar við Raunvísindadeild og Jarðvísindadeild (lektorar, dósentar og 

prófessorar) eru ekki inni í þessum tölum. 

Alþjóðlegur vinnustaður og rannsóknarumhverfi 

Raunvísindastofnun er kraftmikill og alþjóðlegur vinnustaður þar sem vísindamenn af fjölmörgum þjóðernum 
starfa saman. Þar sem starfsemin tengist háskólasamfélaginu náið eru eðlilegar og árlegar hreyfingar á starfsfólki, 
sérstaklega í hópi nýdoktora og yngri rannsakenda sem halda áfram til annarra starfa að loknum samningstíma 
eða framhaldsnámi. Breytingar í hópi fastráðinna starfsmanna eru mun fátíðari. 

Stór hluti vinnustaðarins samanstendur af doktorsnemendum við Háskóla Íslands. Þeir njóta faglegar leiðsagnar 
frá fastráðnum sérfræðingum stofnunarinnar og kennurum raunvísinda- og jarðvísindadeilda. Raunvísindastofnun 
tryggir öllum rannsakendum aðgengi að hágæða stoðþjónustu, tæknilegum innviðum og rannsóknastofum 

 

Starfsmannabreytingar árið 2025 

Starfslok vegna aldurs 

Árið 2026 hættu eftirfarandi einstaklingar störfum vegna aldurs hjá Raunvísindastofnun: 

• Gunnar Stefánsson, prófessor við Eðlisvísindastofnun 

• Viðar Guðmundsson, prófessor við Eðlisvísindastofnun 

• Áslaug Geirsdóttir, prófessor við Jarðvísindastofnun 

Stofnunin þakkar þeim öllum fyrir vel unnin störf í gegnum árin. 

 

Nýráðningar 

Akademískar ráðningar:  

• Gunnar Widtefeldt Reginsson, rannsóknarlektor við Eðlisvísindastofnun 

• Stefanía Benónýsdóttir, rannsóknarlektor við Eðlisvísindastofnun 

 

Stoðþjónusta: 

• Iwona Monika Galeczka, tæknimaður/rannsóknardósent við Jarðvísindastofnun 

• Sigríður Stefanía Hlynsdóttir, verkefnastjóri við Eðlisvísindastofnun 

 

Raunvísindastofnun býður nýtt starfsfólk hjartanlega velkomið til starfa. 

 

Rannsóknir 

Yfirlit styrkveitinga 

Samkeppnisstyrkir úr innlendum og erlendum sjóðum skipa lykilhlutverk í starfsemi Raunvísindastofnunar. Þeir 
tryggja áframhaldandi forystu stofnunarinnar á sviði rannsókna og skapa grundvöll fyrir fjölbreytt 
nýsköpunarverkefni. 

Samanburður á tekjuskiptingu: 

• Innlendir samkeppnisstyrkir: 46% 
• Erlendir samkeppnisstyrkir: 9% 
• Innviðasjóður, Rannsóknasjóður HÍ, ýmsir aðrir sjóðir og sértekjur: 20% 
• Fjárveiting ríkisins: 25% 

Innlendir rannsóknastyrkir 

Rannsóknasjóður Íslands 

Rannís er mikilvægasti innlendi bakhjarl stofnunarinnar. Árið 2025 voru samtals 58 rannsóknarverkefni í virkum 
rekstri með stuðningi frá sjóðnum. 

Meirihluti þeirra (36 verkefni) hófst á tímabilinu 2023–2025, sem endurspeglar dæmigerðan 3–4 ára líftíma 
styrkja. Þá voru 22 verkefni sem hófust fyrir 2023 enn í gangi, en þau eru flest á lokametrunum og lýkur senn. 

 

Mynd 8: Verkefni sem styrkt eru af Rannsóknasjóði Íslands eftir upphafsári verkefnis. Verkefni sem tilheyra Eðlisvísindastofnun 

(EH) eru í bláu en verkefni hjá Jarðvísindastofnun (JH) eru í appelsínugulu. 

 

Skipting verkefna milli stofnana 

Verkefnin skiptast þannig á milli undirstofnana, sem endurspeglar vel stærðarhlutföll og mannafla eininganna: 

• Eðlisvísindastofnun: 43 verkefni (74%) 
o Efnafræðistofa: 17 verkefni 
o Eðlisfræðistofa: 16 verkefni 
o Stærðfræðistofa: 6 verkefni 
o Lífefnafræðideild: 4 verkefni 

 
• Jarðvísindastofnun: 15 verkefni (26%) sem spanna öll helstu rannsóknasvið jarðvísinda. 

Mynd 9: Dreifing rannsóknarverkefna eftir fræðasviðum innan Raunvísindastofnunar sem eru formlega opin. 

 

Erlendir rannsóknarstyrkir 

Árið 2025 voru 9 stór rannsóknarverkefni fjármögnuð af erlendum sjóðum, aðallega rannsóknaáætlunum 

Evrópusambandsins (Horizon Europe og H2020). Þrjú ný Evrópuverkefni bættust við á árinu. 

 

Evrópuverkefni í rekstri 2025 

 

Tafla 1: Verkefni styrkt af Evrópusambandinu sem voru í rekstri hjá RH árið 2025 

 

Þróun rannsóknarverkefna og framtíðarhorfur 

Fjölbreytileiki og gæði þeirra verkefna sem unnin eru innan Raunvísindastofnunar staðfesta sterka stöðu hennar á 
alþjóðlegum vettvangi. Rannsóknirnar eru í auknum mæli þverfaglegar, sem dýpkar samstarf milli ólíkra deilda 
háskólans. 

Til framtíðar litið er lykilatriði að halda áfram virkri þátttöku í alþjóðlegu samstarfi, sækja markvisst í erlenda sjóði 
og viðhalda þeim öflugu innviðum sem tryggja samkeppnishæfni íslenskra raunvísinda. 

 

 

STARFSEMI RAUNVÍSINDASTOFNUNAR HÁSKÓLANS 2025 

Starfsemi skrifstofu  

Breytingar urðu á mönnum á skrifstofu stofnunarinnar á árinu. Íris Davíðsdóttir, rekstrarstjóri 
Eðlisvísindastofnunar, hóf störf sem verkefnastjóri á þróunarsviði Háskóla Íslands. Stofnunin þakkar henni 
kærlega fyrir farsælt starf í þágu stofnunarinnar og óskar henni velsældar á nýjum vettvangi. 

Í hennar stað var Björn Jónsson ráðinn rekstrarstjóri Eðlisvísindastofnunar en hann starfaði áður í fjármálateymi 
Verkfræði- og náttúruvísindasviðs. Björn hóf störf í apríl 2025 og færir hann stofnuninni dýrmæta reynslu og 
yfirgripsmikla þekkingu á háskólarekstri. 

Að öðru leyti er mönnun skrifstofu óbreytt: 

• Hildur Kristmundsdóttir, forstöðumaður (Tæknigarði)  
• Alma Björk Magnúsdóttir, rekstrarstjóri Jarðvísindastofnunar (Öskju)  
• Anna Kristín Árnadóttir, innkaupastjóri (Tæknigarði) 
• Harpa Sigurðardóttir, verkefnastjóri (Tæknigarði) 

 

Fasteignir og staðsetningar 

Starfsemi Raunvísindastofnunar er hýst á nokkrum stöðum í Reykjavík og á landsbyggðinni, sem helgast af 
sérhæfðum þörfum rannsóknastofa og sögulegri þróun eininganna. 

Eðlisvísindastofnun 

• Eðlisfræðistofa: VR-III (tilraunastofur) og Tæknigarður, Dunhagi 5 (kennilegar rannsóknir). 

• Efnafræðistofa: Dunhagi 3 (aðstaða til efnarannsókna og tilraunastarfsemi). 

• Stærðfræðistofa: Tæknigarður, Dunhagi 5. 

 

Jarðvísindastofnun 

• Aðalstöðvar: Askja, Sturlugata 7 (miðstöð rannsókna í jarðvísindum). 
 

• Stuðnings- og sérhæfð aðstaða: 

• Eldshöfði (leiguhúsnæði undir geymslur). 
• Steinastaðir við Eggertsgötu (grjótvinnslustofa). 
• Helluhraun við Mývatn (bækistöð vegna feltvinnu á Norðausturlandi). 
• Tveir vinnuskúrar við Öskju. 

 

Önnur aðstaða og rannsóknarinnviðir 

• Gestagisting: Stofnunin rekur íbúð við Víðimel sem nýtist erlendum gestum og samstarfsfólki í 
rannsóknum. 

• Segulmælingastöðin í Leirvogi: Stöðin er hluti af alþjóðlegu 52 stöðva neti sem vaktar jarðsegulsvið 
jarðar. Gögnin eru vistuð og samræmd hjá World Data Center for Geomagnetism í Kyoto í Japan. 

• Feltvinna: Aðstaðan við Helluhraun og skúrar við Öskju eru nýttir jafnt af innlendu sem erlendu 
samstarfsfólki við umfangsmiklar vettvangs- og feltvinnu. 

Sagnaritun: Saga Raunvísindastofnunar Háskólans 

Rithöfundur og ritstjórn 

Á árinu náðust samningar við Sumarliða R. Ísleifsson prófessor í sagnfræði. Sumarliði R. Ísleifsson er meðal 

reynslumestu sagnfræðinga þjóðarinnar á sviði atvinnu-, stofnana- og félagssögu. Hann hefur ritað fjölda 

viðamikilla sögurita á sínum ferli og hlaut meðal annars Íslensku bókmenntaverðlaunin árið 2020 fyrir bók sína Í 

fjarska norðursins. 

Sumarliði vinnur nú að ritun sögu Raunvísindastofnunar Háskóla Íslands og er unnið að fyrstu 40 árunum. 

Áformað er að bæta síðan við tímabilinu 2006-2026, eftir að stofnunin hafði skiptst í tvær faglega sjálfstæðar 

undirstofnanir, Eðlisvísindastofnun og Jarðvísindastofnun. Við ritunina er lagst yfir yfirgripsmikla og merka sögu 

stofnunarinnar, þróun rannsókna og það margháttaða framlag sem hún hefur fært íslensku samfélagi og 

vísindasamfélaginu öllu. Það er mikill fengur fyrir stofnunina að fá jafn reyndan og virtan sagnfræðing til að 

skrásetja þessa sögu. 

 

Mynd 10: Sumarliði R. Ísleifsson, prófessor. 

 

Sérstök ritnefnd er skipuð til að styðja við upplýsingaöflun og veita faglega ráðgjöf þannig að sagan nái til allra 

þátta starfseminnar frá upphafi. 

Ritnefnd skipa eftirfarandi einstaklingar: 

Nafn     Titill    Eining/Fræðasvið 

Bryndís Brandsdóttir   vísindamaður emerita  Jarðvísindastofnun  

Einar Örn Sveinbjörnsson  prófessor   Eðlisvísindastofnun 

Guðmundur Jónsson   prófessor emeritus  Sagnfræði 

Hermann Þórisson   prófessor emeritus  Eðlisvísindastofnun 

Hildur Kristmundsdóttir   forstöðumaður   Raunvísindastofnun 

Ívar Örn Benediktsson   rannsóknarprófessor  Jarðvísindastofnun 

Sigríður Jónsdóttir   prófessor emerita  Eðlisvísindastofnun 

Sæmundur Ari Halldórsson   rannsóknarprófessor  Jarðvísindastofnun 

STARFSEMI JARÐVÍSINDASTOFNUNAR 2025 
Stjórn Jarðvísindastofnunar 2025 
 

Stjórnarformaður: Olgeir Sigmarsson, vísindamaður 

Stjórnarmenn: 

Andri Stefánsson, prófessor við jarðvísindadeild (frá miðju ári) 

Gregory Paul de Pascale, dósent við jarðvísindadeild (fram á mitt ár) 

Guðfinna Th. Aðalgeirsdóttir, prófessor við jarðvísindadeild 

Elisa Johanna Piispa, fræðimaður 

Halldór Geirsson, dósent (að miðju ári)  

Angel Ruiz Angulo, dósent við jarðvísindadeild  

Ívar Örn Benediktsson, vísindamaður 

 

Rekstrarstjóri: Alma Björk Magnúsdóttir  

 

Árið 2025 brautskráðust: 

15 nemendur með MS gráðu 

5 nemendur með PHD gráðu 

 

Eldgos á Reykjanesi og náttúruvá  

Jarðskjálftar og eldgos héldu áfram á Reykjanesskaga árið 2025. Hlutverk Raunvísindastofnunar Háskólans og þar 

með Jarðvísindastofnunar er m.a. að veita ráðgjöf um náttúruvá, einkum á reglulegum fundum með Veðurstofu 

Íslands og Almannavörnum. Sú ráðgjöf byggir á reynslu og þekkingu sem aflað hefur verið með grunnrannsóknum, 

mælingum og eftirliti með eldstöðvum á vegum Raunvísindastofnunar Háskólans. Akademískir starfsmenn 

stofnunarinnar komu að rannsóknum á jarðskorpuhreyfingum, jarðskjálftum og eldvirkni á Reykjanesskaga með 

ýmsum hætti.  

Rannsóknir á kvikuhreyfingum í undanfara eldgossins og hegðun eldsumbrotanna hefur verið í samvinnu við aðrar 

stofnanir og Almannavarnir. Áhersla var á mælingar og rannsóknir á sviðum þar sem áratuga reynsla og 

sérfræðiþekking stofnunarinnar nýtist. Niðurstöður mælinga eru kynntar svo fljótt sem auðið er á heimasíðu JH.  

Haldið er vel utan um allan kostnað tengdan eldgosunum en beinn áfallin kostnaður vegna viðbragða við 

atburðunum á Reykjanesi frá 2022 er samtals um 40 milljónir.  Er þá ekki talið með vinnuframlag fasts starfsfólks 

JH, en það nemur 30-35 milljónum yfir sama tímabil. Litið er á þá vinnu sem eðlilegt framlag stofnunarinnar.  Á 

árinu 2025 voru umsvif á þessu sviði nokkru minni en undanfarin ár, en nokkur vinna féll þó til vegna tveggja gosa 

(apríl og júlí) og tengra jarðhræringa. Við upphaf atburða voru send minnisblöð til ráðuneyta þar sem athygli er 

vakin á vinnuframlagi JH og upplýst um áhrif náttúruvár á reksturinn. Rekstur JH er viðkvæmur fyrir óvæntum 

kostnaði og náttúruvá á borð við eldgos og jarðskjálfta hljóta að teljast sem áhættuþáttur í rekstri stofnunarinnar. 

Reynt hefur verið að áætla fyrir mögulegum kostnaði en eðli málsins samkvæmt er oft engin leið að sjá fyrir hvaða 

atburðir verða og hve umfangsmiklir þeir eru. Skýra þarf betur hvaða leiðir stofnunin getur farið til að fá bættan 

óvæntan kostnað vegna viðbragða við náttúruvá. Enn er óljóst hvort að brugðist verði við og útlagður kostnaður 

vegna atburða á árunum 2022-2025 bættur líkt og yfirleitt hefur verið í eldgosum hér á landi.   

Norræna eldfjallasetrið (NordVulk), stofnað 1974, varð hluti af Jarðvísindastofnun Háskóla Íslands frá stofnun 

hennar árið 2004 við sameiningu Norrænu Eldfjallastöðvarinnar og jarðvísindahluta Raunvísindastofnunar. 

Fjárveitingar frá hinum Norðurlöndunum eru nú hættar, en Jarðvísindastofnun sinnir enn tengslum við norræna 

háskóla og stofnanir eftir föngum, sem og alþjóðlegum tengslum.  

Viðfangsefni Jarðvísindastofnunnar voru margvísleg samanber afkomumælingar á jöklum, ísjármælingar sigkatla 

og botns Mýrdalsjökuls. Jafnframt var líftími Hofsjökul hins eystri metinn aðeins 30-45 ár miðað við eyðingu 

jökulsins Oks. Landformum sem ísaldarjökullinn skyldi eftir sig á hálendi Norðurlands voru gerð skil. Aflögun 

jarðskorpunnar á eldvirkum svæðum s.s. á Reykjanesi var mæld með gervitunglagögnum og sprunguvirkni 

kortlögð.  

  

 

 

 

 

 

 

 

 

 

 

Mynd 11:  Stórir aflögunaratburðir valda minniháttar tilfærslu á nærliggjandi sprungum, og gefa þannig færi á að 

kortleggja virkar aflögunarsprungur af mikilli nákvæmni.  Kortlagningin sýnir þétt net sprungna nærri Grindavík; 

þar sem bæði koma fram sniðgengi og togsprungur.   

 

Bergfræðilegir þrýstimælar sýna að hraunkvika frá Fagradalseldum 2022 og 2023 kom frá mörkum skorpu og 

möttuls og reif með sér plagíóklas kristalla úr miðri skorpunni og fleytti til yfirborðs. Veglegur styrkur fékkst frá 

Innviðasjóð Rannís gegnum Vegvísa þar sem drjúgur hluti úthlutunar féll í skaut Jarðvísindastofnunar til kaupa á 

svokölluðu LA-ICP-MS tæki. Þetta tæki verður það fyrsta sinnar tegundar hér á landi en það framkvæmir 

efnagreiningar á vel flestum efnum lotukerfisins í föstum efnum in-situ.   

Unnið var að kortlagningu gjósku úr Snæfellsjökli á árinu og skorður á aldri gjóskulagsins Sn-1 eru nú betri en áður.  

Að auki fengust fyrstu niðurstöður um jarðefnafræði og nákvæman aldur  gjóskulagsins Sn-3.  Snið úr vötnum á 

Snæfellsnesi leiddu í ljós að Snæfellsjökull hefur verið virkari en áður hefur verið talið, en allavega 12 gjóskulög úr 

eldgosakerfi Snæfellsjökuls frá síðustu 10 þúsund árum fundust á suðvestanverðum skaganum. Það snið bendir til 

að þrjú áður óþekkt gjóskulög, til viðbótar við Sn-1, Sn-2 og Sn-3, geti nýst sem leiðarlög:  Sn-X (~3600 ára),Sn-L 

(~5300 ára) og Sn-H (~5500 ára). 

Mynd 12.  Jarðlagasnið með gjóskulögum á Snæfellsnesi. 

 

Hér fyrir neðan er vakin athygli á einni vísindagrein sem birtist í tímaritinu Science Advances og byggði á líkani eins 

sérfræðings Jarðvísindastofnunnar. Greinin fjallar um eitt af hættulegri skjálftabeltum jarðar, San Andreas 

misgengið í Kalíforníu, BNA. Talið er að vökvi hafi bein áhrif á mismunandi hegðun venjulegra skjálfta og lágtíðni 

skjálfta. Sjá: 

https://www.science.org/doi/full/10.1126/sciadv.ady6350 

Ágrip: “The occurrence of seismic events can be modulated by external periodic stress perturbations, such as 

daily tidal stress and annual hydrological stress. Such periodic modulations are crucial for understanding 

earthquake triggering, yet their underlying physical mechanisms are not fully understood. Here, we find that 

ordinary earthquakes (OEs) and low-frequency earthquakes (LFEs) on the Central San Andreas Fault (CSAF) are 

more sensitive to the long-period hydrological and the short-period tidal loadings, respectively. These different 

frequency-dependent modulations suggest pore fluid diffusion during the noninstantaneous earthquake 

nucleation and confirm different nucleation times of OEs and LFEs. We constrain the depth-varying physical 

properties of the CSAF and reveal that fluid content distribution and loading conditions fundamentally control 

slow-to-fast fault slip behaviors. Our study provides an alternative perspective to understand earthquake 

nucleation by using the information in periodic seismicity modulations, which can be applicable to subduction 

zones where similar slip behavior transitions occur.” 

 

 

 

 

  

https://www.science.org/doi/full/10.1126/sciadv.ady6350

STARFSEMI EÐLISVÍSINDASTOFNUNAR 2025 
Stjórn Eðlisvísindastofnunar Háskólans 2025: 

 

Stjórnarformaður: 

Birgir Hrafnkelsson, prófessor í tölfræði og deildarforseti Raunvísindadeildar  

 

Aðrir stjórnarmenn: 

Snorri Þorgeir Ingvarsson, formaður Eðlisfræðistofu, prófessor í eðlisfræði 
Sigríður Guðrún Suman, formaður Efnafræðistofu, prófessor í efnafræði  
Benedikt Steinar Magnússon, formaður Stærðfræðistofu, dósent í stærðfræði  
 
Rekstrarstjóri Eðlisvísindastofnunar árið 2025 er Íris Davíðsdóttir til loka apríl en þá tók Björn Jónsson við starfinu. 

 

Árið 2025 brautskráðust: 

7 nemendur með MS gráðu 

8 nemendur með PhD gráðu 

 

Fréttir frá Eðlisfræðistofu  

Rannsóknaverkefni á eðlisfræðistofu 

Fjölmörg rannsóknaverkefni voru í gangi á eðlisfræðistofu á árinu. Öndvegisverkefni um segulmetaefni var á öðru 

ári. Verkefnið fjallar um að þróa efni sem eru samsett úr miklum fjölda víxlverkandi nanósegla. Slík kerfi hafa 

eiginleika sem ekki sjást í náttúrulegum efnum og gætu þau t.d. nýst í tauganetum, skynjurum og víðar. Verkefnið 

var kynnt með fyrirlestri á aðalfundi Eðlisfræðifélags Íslands í nóvember 2025. Upphæð styrksins er 159 milljónir 

króna og vinna nú fjórir doktorsnemar og tveir nýdoktorar að hluta eða alfarið við verkefnið.  

Smíði sérhannaðs kælibúnaðar 

Árið 2025 hófst samstarf milli vísindamanna við Raunvísindastofnun og Héðin hf. um smíði sérhannaðs 

kælibúnaðar fyrir rannsóknir á eiginleikum örbylgjusjónauka (sjá myndir). Smíði búnaðarins hófst haustið 2025 og 

hefur gengið vel, þrátt fyrir að tæki af þessu tagi hafi aldrei áður verið smíðað á Íslandi. Búnaðurinn mun gera 

vísindamönnum kleift að kæla örbylgjusjónauka niður í 4 Kelvingráður og er einn af lykilþáttum CMBeam-

rannsóknarverkefnisins, sem er fjármagnað af Evrópska rannsóknarráðinu (ERC). Verkefnið er leitt af Jóni Emil 

Guðmundssyni, prófessor í eðlisfræði, og hefur það að markmiði að dýpka skilning okkar á ljósfræðilegum 

eiginleikum örbylgjusjónauka. Sú þekking hefur bein áhrif á túlkun niðurstaðna í fjölbreyttum rannsóknum í 

stjarneðlisfræði. 

Mynd 13. Unnið að kælibúnaðinum fyrir örbylgjusjónaukann. Dr. Miranda Eiben, Arnar Þórðarson frá Héðni og Dr. 

Thomas Gascard. 

 

Mynd 14. Teikning af örbylgjusjónaukanum. 

Uppbygging innviða 

Mikil uppbygging innviða hefur átt sér stað á Eðlisfræðistofu á undanförnum árum í krafti Vegvísis í efnisvísindum 

og efnisverkfræði, sem er verkefni styrkt af Innviðasjóði. Auglýst var eftir nýjum vegvísaverkefnum við lok árs 2024 

og var framhaldsverkefnið Efnisvísinda- og efnisverkfræðisetur valið til áframhaldandi þátttöku. Því má gera ráð 

fyrir að þessi kröftuga uppbygging á tækjabúnaði muni halda áfram á næstu árum. Verkefnið er samstarf 

Raunvísindastofnunar, Háskóla Íslands, Háskólans í Reykjavík og Tækniseturs. Á þessu ári var á Eðlisfræðistofu 

tekin í notkun ný atómkraftasjá (e. atomic force microscope) sem gerir okkur kleift að taka myndir af yfirborðum 

með nanómetra upplausn, en slík upplausn fæst ekki með hefðbundinni ljóssmásjá. Að auki var lokið við smíði nýs 

jónaætingartækis, sem nota má til þess að mynstra hluti á nanóskala, t.d. segulmetaefni eða smárásir. Framundan 

er síðan uppfærsla á búnaði hreinherbergis Örtæknikjarnans, en hreinherbergið er eina sinnar tegundar á Íslandi 

og því afar mikilvægt til þess að hægt sé að stunda rannsóknir í örtækni og djúptækni hér á landi.  

 

Mynd 14. Ný atómkraftasjá sem tekin var í notkun á árinu. Unnar Arnalds, prófessor í eðlisfræði, sýnir gestum 
tækið. 

 

Mynd 15. Jónaætingartæki, hið fyrsta sinnar tegundar á Íslandi. Somya Diwakar, doktorsnemi í eðlisfræði, við 
störf. 

Fréttir frá Efnafræðistofu  

 
Árið 2025 var afar farsælt hjá Efnafræðistofu en fjöldi mikilvægra rannsóknarverkefna hlaut brautargengi og styrki 

úr innlendum og alþjóðlegum sjóðum. Rannsóknirnar spanna breitt og framsækið svið, allt frá nýjum lausnum í 

umhverfis- og orkumálum yfir í þróun krabbameinslyfja og líftækni. 

Alþjóðlegir styrkir á sviði grænnar orku og tækni 

Tveir stórir evrópskir styrkir tengjast rannsóknum á nýtingu og afoxun koltvíoxíðs (CO2). Hannes Jónsson er einn af 

verkefnastjórum í ECOMATES verkefninu, sem hlaut styrk úr Horizon sjóðnum (Marie S. Curie DTN). Verkefnið snýr 

að rafeindafræðilegri umbreytingu á CO2 til myndunar á kolefnishlutlausum orkugjöfum. Þá hlaut verkefnið 

PREDICT styrk frá Evrópska nýsköpunarráðinu (European Innovation Council), en þar er Hannes einnig einn af 

verkefnastjórum. Það verkefni lýtur að notkun reikniefnagreiningar til að þróa tækni til afoxunar koltvíoxíðs með 

ljósrafefnafræði. 

Hagnýting og nýsköpun með stuðningi Tækniþróunarsjóðs 

Þrjú verkefni hlutu styrki úr Tækniþróunarsjóði Rannís í ár. Sigríður G. Suman stýrir tveimur þeirra; annars vegar 

verkefninu SolarSURP, sem fjallar um brennisteinsríkar fjölliður, og hins vegar rannsóknum á verkun mólýbden 

mótefnis gegn blásýrueitrun. Þriðja verkefnið er í höndum Snorra Þórs Sigurðssonar, en það snýr að skilvirkum 

ensímhvarfefnum og greiningum til að bæta mRNA framleiðslu. 

Fjölbreytt grunnrannsóknarstarf styrkt af Rannsóknasjóði Rannís 

Rannsóknasjóður Rannís veitti þremur verkefnum brautargengi. Snorri Þór Sigurðsson stýrir verkefni sem lýtur að 

stöðugum lífrænum tvístakeindum til aukningar á kjarnaskautun. Krishna Kumar Damodaran hlaut styrk fyrir 

rannsóknir á amínósýru-ródíum(III) efnasamböndum sem krabbameinslyf. Þá hlaut Anna Bergljót Gunnarsdóttir 

styrk til að rannsaka staðbundna byggingu og jónaleiðni í myndlausum garnet-efnum fyrir þéttefnisrafhlöður. 

Rannsóknasjóður HÍ og Vísindasjóður Krabbameinsfélagsins 

Innan Háskólans hlutu tvö verkefni stuðning úr Rannsóknasjóði HÍ. Benjamín Ragnar Sveinbjörnsson stýrir verkefni 

sem skoðar áhrif stærðar og uppbyggingar plasts á eiginleika þess fyrir endurvinnslu með leysum. Þá hlaut Krishna 

Kumar Damodaran styrk til að skoða tengsl byggingar og skautunar í ofursameindagelum. 

Að lokum hlaut Krishna Kumar Damodaran styrk frá Vísindasjóði Krabbameinsfélagsins til að fylgja eftir 

lyfjarannsóknum sínum. Verkefnið snýr að þróun lífrænna rhodium(III) sambanda sem krabbameinslyf með aukið 

frumuaðgengi, byggt á leysanleika og amínósýruferjum. 

Fréttir frá Stærðfræðistofu  

Gervigreindarsetur Háskóla Íslands tekur til starfa 

 

Mynd 16. Stjórn Gervigreindarseturs Háskóla Íslands ásamt faglegum leiðtogi Gervigreindarseturs HÍ (fyrir miðju). Frá vinstri, 

Lotta María Ellingsen, Sigrún Helga Lund, Stefanía Benónísdóttir, Hafsteinn Einarsson, Hrefna Dögg Gunnarsdóttir. Á myndina 

vantar Elías Rafn Heimisson. 

 

Á árinu varð til nýr þverfaglegur vettvangur um gervigreind og gagnavísindi innan Háskóla Íslands þegar 

Gervigreindarsetur Háskóla Íslands, Rannsóknasetur í gervigreind og gagnavísindum, var formlega sett á laggirnar 

og því settar starfsreglur. Setrið var opnað við fjölsótta athöfn í fyrirlestrasal Eddu 11. desember 2025, þar sem 

fræðafólk af ólíkum fræðasviðum kynnti rannsóknir sínar og efnt var til pallborðs um hlutverk háskóla í þróun og 

nýtingu gervigreindar. 

Dagleg forysta setursins er í höndum Raunvísindastofnunar. Faglegur leiðtogi þess leiðir starfsemina frá degi til 

dags, ber ábyrgð á gæðum rannsókna og annarrar starfsemi og hefur umsjón með samskiptum við samstarfs- og 

hagsmunaaðila. Stöðunni gegnir Stefanía Benónísdóttir rannsóknalektor, sem ráðin var sérfræðingur í 

gagnavísindum við Reiknifræðideild Stærðfræðistofu á árinu. Stefanía lauk doktorsprófi í erfðatölfræði frá Oxford-

háskóla og hefur meðal annars starfað hjá Hagstofu Íslands og Íslenskri erfðagreiningu. 

Hlutverk setursins er að styðja við rannsóknir og rannsóknasamstarf vísindafólks og nemenda á fjölbreyttum 

sviðum gervigreindar og gagnavísinda, að auka aðgengi framhaldsnema að hagnýtum rannsóknarverkefnum og 

efla framhaldsnám, að vera farvegur fyrir miðlun þekkingar milli fræðasamfélagsins, almennings og stjórnvalda, og 

að hvetja til vinnubragða sem standast siðferðilega skoðun þannig að lausnir séu samfélagslega ábyrgar. Öllum 

rannsakendum Háskólans sem vinna að verkefnum tengdum gagnavísindum eða gervigreind býðst að gerast 

aðilar, og þegar við opnun höfðu hátt í 50 vísindamenn úr fjölmörgum deildum skráð sig. Setrinu er sett fimm 

manna stjórn, sem Sigrún Helga Lund, prófessor í tölfræði við HÍ, veitir formennsku. Aðrir í stjórn setursins eru 

Elías Rafn Heimisson rannsóknarlektor við Jarðvísindastofnun, Hafsteinn Einarsson, dósent í tölvunarfræði, Hrefna 

Dögg Gunnarsdóttir, lektor í lögfræði og Lotta María Ellingsen, prófessor í rafmagnsverkfræði, öll við HÍ.  

Starfsemin fór kröftuglega af stað strax á fyrsta starfsári. Í nóvember 2025 hófst vikuleg málstofa í tölfræði og 

gervigreind í samstarfi við Íslenska erfðagreiningu, haldin á þriðjudagsmorgnum í Tjarnarsal að Sturlugötu 8. Erindi 

vetrarins spönnuðu breitt svið, meðal annars gervigreindarlíkön í forspárlæknisfræði, hraðvirkar 

erfðamengistengslagreiningar á grafískum örgjörvum, víxlverkanir arfgerða og áhrif þeirra á svipgerðir og 

sjúkdóma, tölfræðilíkön fyrir jarðskjálfta og myndun gervigagna fyrir vélanám, og beitingu risamállíkana til að 

greina þróun hatursorðræðu á íslensku. Þá hóf setrið útgáfu hlaðvarps um gervigreind fyrir almenning. Setrið 

hefur aðsetur að Dunhaga 5 og rekur vefinn ai.hi.is, þar sem finna má yfirlit yfir aðila og sérþekkingu þeirra ásamt 

miðlunarefni. 

Með tilkomu setursins hefur skapast öflugur sameiginlegur vettvangur fyrir rannsóknir, menntun og ábyrga 

nýsköpun á einu helsta vaxtarsviði vísinda samtímans, og gegnir Raunvísindastofnun þar lykilhlutverki.  

 

Ráðstefnur á vegum Stærðfræðistofu 

Dagana 22.-25. maí 2025 fór fram, með aðstoð Stærðfræðistofu, ráðstefna í tvinnfallagreiningu undir heitinu 

Kaus/Nordan. Fyrri dagarnir fóru fram í Reykjavík og voru tileinkaðir doktorsnemum, (Kaus), en þar kynntu 

framhaldsnemar rannsóknarverkefni sín fyrir samnemendum. Seinni hlutinn, Nordan, fór fram á Hellu og fengu 

þátttakendur tækifæri til að ganga á Valahnúk í Þórsmörk í blíðskaparveðri. Ráðstefnan er samnorrænn viðburður 

sem hefur verið haldinn síðan 1997 og flakkar á milli Norðurlandanna. Hún var að þessu sinni tileinkuð 

stærðfræðingunum Jóni Ingólfi Magnússyni og Ragnar Sigurðssyni sem fóru nýlega á eftirlaun. Skipuleggjendur 

voru Benedikt Steinar Magnússon, Álfheiður Edda Sigurðardóttir, Bergur Snorrason og Gianmarco Brocchi. 

Norrænu fléttufræðiráðstefnurnar (NORCOM) eru haldnar þriðja hvert ár og Norðurlöndin skiptast á að halda þær 

og annast skipulag þeirra. Á NORCOM hittast stærðfræðingar frá Norðurlöndunum og öðrum löndum og ræða 

saman í óformlegu og afslöppuðu andrúmslofti. Dagana 16.–18. Júní 2025 var fimmtánda ráðstefnan haldin í 

Reykjavík. Henning Úlfarsson við Háskólann í Reykjavík og Anders Claesson við Háskóla Íslands skipulögðu hana í 

sameiningu. Á dagskrá voru þrír boðsfyrirlestrar og 45 erindi þátttakenda. Þátttakendur voru 68 og komu frá meira 

en 20 löndum. 

Rannsóknaverkefni á Stærðfræðistofu 

Combinatorial Exploration: An Algorithmic Framework for Enumeration spratt úr einu rannsóknarverkefni sem 

Michael Albert, Christian Bean, Anders Claesson, Émile Nadeau, Jay Pantone og Henning Úlfarsson unnu að í um 

tíu ár. Kjarni þess er „Combinatorial Exploration“, sviðsóháð reikniritaleg umgjörð sem rannsakar formgerð 

fléttufræðilegra hluta og leiðir sjálfvirkt og með ströngum rökum út talningarunur þeirra og framleiðandi föll. Í 

verkefninu eru þróuð undirliggjandi fræði um sundrunaraðferðir og fléttufræðilegar lýsingar og því fylgir 

hugbúnaðarútfærsla með opnum frumkóða. Umgjörðinni er beitt á mynstur í umröðunum; þannig leiðir hún 

hundruð niðurstaðna úr fræðiritum út að nýju á samræmdan hátt og sannar margar nýjar niðurstöður. Aðferðinni 

má einnig beita á víxlmerkjafylki og mengjaskiptingar. Afrakstur verkefnisins kom út á þessu ári í ritröðinni 

Memoirs of the American Mathematical Society. 

Gianmarco Brocchi og samstarfsmaður hans, Andreas Rosén hafa unnið að verkefninu Ferningsmat fyrir flokk 

sívalningslaga víðátta. Verkefnið felst í að sýna að ferningsrótarmat Katos er í grundvallaratriðum mat fyrir truflun 

á Laplace-virkjanum. Tosio Kato spurði á sjöunda áratugnum hvort ferningsrót slíkrar truflunar væri jafngild 

stiglinum í L²-staðlinum. Þetta á við um sjálfoka virkja samkvæmt almennum niðurstöðum, en er almennt ekki rétt 

fyrir virkja sem eru ekki sjálfoka. Vandamálið var óleyst í nærri 40 ár, en það var að lokum leyst árið 2002 af 

Auscher, Hofmann, Lacey, McIntosh og Tchamitchian fyrir ferningsrót af jafnsporgerum tvinnvirkjum með 

takmarkaða mælanlega stuðla í evklíðsku rúmi. Á síðasta áratug hefur þetta jafngildi verið útvíkkað frá evklíðskum 

rúmi yfir á Riemann-víðáttur og frá jafnsporgerum takmörkuðum stuðlum yfir á ótakmarkaða virkja með stuðla 

með sporgerar sérstöður. Í eðlisfræðilegum skilningi svarar þetta til kerfa þar sem varmaleiðni efnis má vera núll 

eða óendanleg í einhverjum punkti. 

Nýlega sönnuðu Gianmarco og Andreas ferningsrótarmat Katos fyrir stuðla þar sem sérstöðunum er lýst með 

fylkjavigt. Með öðrum orðum, aðstæður þar sem leiðni má vera bæði núll og óendanleg í sama punkti, en eftir 

mismunandi stefnum. Markmið verkefnisins er að útvíkka ferningsrótarmat Katos yfir á almennari víðáttur, nánar 

tiltekið Riemann-víðáttur sem er staðbundið lýst með sívalningum. Þessi útvíkkun gerir  einnig kleift að fá mat fyrir 

evklíðsk-rúm með stefnuháðum stuðlum. 

Markmið verkefnisins Slembinet var að skilja hvernig stór og flókin net vaxa og skipuleggja sig þegar þau eru 

bundin af takmörkunum hins efnislega rýmis. Rannsakendur þróuðu einfölduð stærðfræðileg líkön, innblásin af 

raunverulegum kerfum eins og heila- og líffræðilegum netum, til að kanna mynstur sem koma fram við vöxt neta. 

Sérstaklega rannsökuðu þeir hvernig efnislegar takmarkanir hafa áhrif á uppbyggingu neta, þar á meðal tilkomu 

mjög tengdra hnútpunkta og eiginleika neta á stórum skala þegar þau verða mjög stór. Verkefninu er stýrt af 

Sigurði Erni Stefánssyni og Ádám Timár.  

Verkefnið Hámarksúrkoma með stuttum varanda í breytilegu köldu loftslagi fékk verkefnisstyrk frá Rannís í byrjun 

2025. Verkefnið felst í að búa til nýjar tölfræðiaðferðir sem nýta sem best tiltæk gögn til að spá fyrir um aftaka 

úrkomu með minna en 24 klst. varanda í breyttu loftslagi framtíðar. Niðurstöðurnar eru á formi spágilda á þéttu 

neti mælistöðva fyrir nútíð og framtíð fyrir úrkomu með stuttan varandi á Íslandi og á Bretlandi. Lagt er upp með 

að aðferðirnar sem verða þróaðar hafi víðtækt notagildi. Verkefnið mun auka skilning á áhrifum loftlagsbreytinga á 

aftaka úrkomu. Birgir Hrafnkelsson stýrir verkefninu. 

Rannsóknarhópur Valentinu Giangreco M Puletti rannsakar spurningar tengdar skammtatungli (e. quantum 

gravity) og skoðar hvernig hægt er að samræma þyngdaráhrif við lögmál skammtafræðinnar. Til að takast á við 

þessi vandamál notum við úrval fræðilegra og stærðfræðilegra aðferða, þar á meðal skammtasviðskenningu (e. 

quantum field theory), strengjakenningu (e. string theory) og hólfamyndunaraðferðir (e. holographic methods). 

Mikilvægur hluti af starfi okkar snýr að hólfamyndunartvíræðni (e. holographic duality), sem er fræðilegur rammi 

er tengir þyngdarkerfi við skammtasviðskenningar. Þessi samsvörun hefur opnað nýjar leiðir til að rannsaka 

skammtakerfi með sterka víxlverkun (e. strongly interacting quantum systems), ásamt því að veita innsýn í 

skammtabyggingu rúmtímans. Rannsóknir hópsins skiptast í þrjú breið þemu: skammtaeiginleika svarthola, 

hólfamyndunartvíræðni og leysanlegar skammtasviðskenningar. 

Í eðlisfræði svarthola rannsökuðum við skammtaárif sem tengjast uppgufun svarthola (e. black hole evaporation). 

Hópurinn þróaði sérstaklega þróuðum við nýjar, virkar lýsingar á þróun svarthola sem fella áhrif Hawking-geislunar 

á umlykjandi rúmtíma inn í reikninginn. Hópurin rannsakaði einnig skammtaleiðréttingar á uppgufun hlaðinna, 

nær-öfgafullra svarthola (e. near-extremal charged black holes), sem gætu veitt gagnlegar upplýsingar um 

skammtatunglsárif á sviðum sem annars er erfitt að nálgast. 

Hópurinn kannaði líka hliðar á skammtaflækju (e. quantum complexity), en það er hugtak sem leitast við að lýsa 

byggingu skammtaástanda og þróun þeirra. Hegðun flækju í svartholskerfum var skoðuð með því að nota aðferðir 

úr bæði skammtaupplýsingafræði (e. quantum information theory) og þyngdareðlisfræði (e. gravitational physics). 

Á sviði hólfamyndunartvíræðni útvíkkaði hópurinn við fyrri niðurstöður yfir á breiðari flokk kenninga og rúmfræði. 

Þetta fól í sér rannsóknir á skammtastrengjum í bakgrunnum (e. quantum strings in backgrounds) sem eru 

frábrugðnir upprunalegu umhverfi þeirra þar sem hólfamyndunartvíræðnin var fyrst sett fram. Þessar athuganir 

stuðla að betri skilningi á umfangi og takmörkunum hólfamyndunaraðferða. 

Annar rannsóknarþáttur skoðaði lýsingu strengjakenningarinnar á ákveðnum ó-ofursamhverfum mælistærðum (e. 

non-supersymmetric observables) í skammtasviðskenningum með sterka tengingu (e. strongly coupled quantum 

field theories). Þetta leiddi til þess að hópurinn fann fasaumskipti (e. phase transition) sem tengja nokkur áður 

rannsökuð eðlisfræðileg svið innan sama ramma. 

Hópurinn vann einnig að leysanlegum afmyndunum (e. solvable deformations) á skammtasviðskenningum. Þessar 

rannsóknir leiddu í ljós ný tengsl á milli skammtasviðskenninga, þyngdarafls og himnueðlisfræði (e. brane 

dynamics), og hjálpuðu til við að skýra stærðfræðilega byggingu sem liggur að baki þessum afmyndunum. 

Auk rannsóknarstarfsemi sinnar hélt hópurinn áfram að styðja við þjálfun og starfsframa ungra vísindamanna. Árið 

2025 fengu fyrrum meðlimir hópsins og doktorsnemar nýdoktors- og rannsóknarstöður við háskóla og 

rannsóknastofnanir í nokkrum Evrópulöndum (við Háskólann í Stokkhólmi, Imperial College London, Háskólann í 

Oviedo á Spáni og DTU í Danmörku). 

